საგრანტო კონკურსი

საგამოძიებო ჟურნალისტიკის ხელშეწყობა პოზიტიური ცვლილებებისათვის

2020 წლის ივნისი
[bookmark: _Hlk43934234]
[bookmark: _GoBack]	ევროპის ფონდი აგრძელებს სამოქალაქო მონიტორინგისა და ადვოკატირების ძალისხმევის მხარდაჭერას, საქართველოში ანგარიშვალდებული, გამჭვირვალე და საჭიროებაზე დაფუძნებული საჯარო პოლიტიკის შემუშავების ხელშეწყობისათვის. ამ მიზნით, ფონდი იწვევს საპროექტო განაცხადებს, რომელთა მიზანია სისტემური კორუფციის შემთხვევების მხილება და ცუდი მმართველობის პრაქტიკის გამოვლენა ფაქტების დადგენის, მათი გამოქვეყნების და ადვოკატირების მეშვეობით,  რაც რეალურ ცვლილებებს შეუწყობს ხელს და მოქალაქეთა ცხოვრებას გააუმჯობესებს. საგრანტო სქემის ფარგლებში დაფინანსებული პროექტები უნდა ითვალისწინებდეს სამოქალაქო საზოგადოების ორგანიზაციებსა (სსო) და მედიას შორის პარტნიორობას. აღნიშნული პარტნიორობა მოიაზრებს მოქალაქეებისათვის მნიშვნელოვანი საკითხების ჟურნალისტურ გამოძიებას და გამოვლენილი პრობლემების გადასაჭრელად მტკიცებულებებზე დაფუძნებული ადვოკატირების კამპანიების წარმართვას.
	ევროპის ფონდი ეძებს ჟურნალისტებსა და მედიასაშუალებებს, რომლებსაც მათთვის საინტერესო თემის საფუძვლიან ჟურნალისტურ გამოძიებაში ჩართვის ინტერესი და შესაძლებლობა ექნებათ და ამავდროულად, საგამოძიებო და ადვოკატირების ძალისხმევის  მხარდასაჭერისათვის მეტი პარტნიორის (მაგ. საინფორმაციო სააგენტოები,  საგამოძიებო ნაწილები, სამოქალაქო საზოგადოების ორგანიზაციები, სამოქალაქო აქტივისტები და ა.შ.) მობილიზებას შეძლებენ.  თემები შეიძლება ეხებოდეს მნიშვნელოვან კანონდარღვევებს, პოლიტიკურ კორუფციას ან კორპორატიულ დანაშაულს. 
	საგრანტო კონკურსის ფარგლებში  ასევე გათვალისწინებულია გამოცდილ  საგამოძიებო ჟურნალისტებსა და პროფესორებთან (აშშ) ტრენინგების გავლის უპრეცენდენტო შესაძლებლობა. ტრენერები იმუშავებენ განცხადებელ ორგანიზაციებთან იდეების გენერირების, ჟურნალისტური გამოძიების წარმართვისთვის ახალი ტექნიკის სწავლების და რეალისტური სამოქმედო გეგმების შემუშავების კუთხით. წარმატებულ გრანტის მიმღებ ორგანიზაციებს დამატებითი მხარდაჭერის მიღების საშუალება ექნებათ, რაც გულისხმობს გლობალური საგამოძიებო ჟურნალისტიკის ქსელის (GIJN) მიერ დაწესებულ საერთაშორისო კონკურსში Global Shining Light Award (იხ. https://gijn.org/awards/) მათი მონაწილეობის მხარდაჭერა. 
 
[bookmark: _Hlk43937337]ევროპის ფონდის შესახებ 

	ევროპის ფონდის მისიაა, პრაქტიკული პროგრამების განხორციელებით, საშუალება მისცეს მოქალაქეებს, წვლილი შეიტანონ სოციალური სამართლიანობის დამკვიდრებასა და ეკონომიკური კეთილდღეობის ზრდაში, რათა გაუმჯობესდეს მათი და მათ გარშემომყოფთა ცხოვრება. მიზნობრივი პროგრამების მხარდაჭერისა და საგრანტო კონკურსების გზით, ევროპის ფონდი მიმდინარე სოციალურ, ეკონომიკურ და პოლიტიკურ მოვლენებში მოქალაქეთა აქტიურ თანამონაწილეობას უზრუნველყოფს, რაც ადგილობრივ, რეგიონულ და ეროვნულ დონეზე პოზიტიურ ცვლილებს უწყობს ხელს. 
	ფონდის მანდატი და მიდგომები ისეთ მიმართულებებს მოიცავს, როგორიცაა: სამოქალაქო მონიტორინგი, მტკიცებულებებზე დაფუძნებული ადვოკატირება და საჯარო პოლიტიკის შემუშავება, საზღვრისპირა და თემთაშორისი თანამშრომლობა, გენდერული თანასწორობა და საჯარო და კერძო სექტორებს შორის თანამშრომლობა. ევროპის ფონდი შემდეგ პროგრამებს ახორციელებს: თანამონაწილეობა და მონიტორინგი ცვლილებებისთვის, ახალგაზრდული ინტეგრაცია, ევროპული ინტეგრაცია, სოციალური მეწარმეობის განვითარება და ღია კარის საგრანტო პროგრამა. ფონდის პროგრამები ერთობლივად  უწყობს ხელს ფონდის მისიის შესრულებას და  შესაძლებლობას აძლევს მოქალაქეებს ჩაერთონ სოციალურ, ეკონომიკურ და პოლიტიკურ მოვლენებში, ადგილობრივ და ეროვნულ დონეზე პოზიტიური ცვლილებების მისაღწევად.
	ევროპის ფონდი ევრაზიის ქსელის წევრია, რომელიც აღმოსავლეთ ევროპაში, კავკასიაში სამხრეთ კავკასიაში, ცენტრალურ აზიასა და ამერიკის შეერთებულ შტატებში მოქმედ თერთმეტ დამოუკიდებელ ფონდს აერთიანებს.
[bookmark: _Hlk43937382]
პრობლემის აღწერა 
[bookmark: _Hlk44003707]
	თავისუფალი და დამოუკიდებელი მედია მნიშვნელოვან როლს თამაშობს სტაბილური დემოკრატიის ჩამოყალიბებაში. მიუხედავად იმისა, რომ გვიანი 90-იანი წლებიდან მოყოლებული, მედია სექტორის გაძლიერებისა და ჟურნალისტების უნარ-ჩვევების გაუმჯობესების კუთხით გარკვეული  მიღწევები შეინიშნება, პროგრესი მაინც არათანაბარია და ხელისუფლების მხრიდან მედიის კონტროლის მცდელობებით ხასიათდება. დღესდღეობით, მედიაგარემო უკიდურესად პოლარიზებულია, ვინაიდან მედიასაშუალებების მფლობელები აკონტროლებენ სარედაქციო შინაარსს და ფორმალური და არაფორმალური ბერკეტებით ერევიან მედიასაშუალებების მუშაობაში. მაშინაც კი, როდესაც მზადდება საგამოძიებო მასალა სახელმწიფო ინსტიტუტებში კორუფციის, ან საზოგადოებისათვის დამაზიანებელი პოლიტიკისა და პრაქტიკის გამოვლენის კუთხით, ეს მცდელობები  არ იწვევს რეალურ ცვლილებებს მოქალაქეებისათვის.
	საგამოძიებო ჟურნალისტიკა დაკავშირებულია ხანგრძლივ დროსა და ფინანსურ რესურსებთან და დამოუკიდებელი მედიასაშუალებები ხშირად ვერ უზრუნველყოფენ თემის სიღრმისეულ  მოცვას. საქართველოში არსებული მყიფე მედიაგარემოს გათვალისწინებით, ევროპის ფონდმა დაინახა კომპლექსური მიდგომის საჭიროება და შესაბამისად, გადაწყვიტა მხარი  დაუჭიროს ფაქტებზე დაფუძნებულ საგამოძიებო ჟურნალისტიკას, რათა ხელი შეუწყოს მოქალაქეთა ცხოვრების გაუმჯობესებას და დემოკრატიული, სამართლიანი  ერის ჩამოყალიბებას. 
	ქვეყანაში მედიის დამოუკიდებლობის მიმართ არსებული მზარდი საფრთხის მიუხედავად, ევროპის ფონდი გეგმავს ტრენინგებსა და ჟურნალისტური გამოძიებისათვის ფინანსური მხარდაჭერის  გაწევას; ასევე, ჟურნალისტური გამოძიების შემდგომ ადვოკატირების კამპანიებში სამოქალაქო ჩართულობის ხელშეწყობას, საჯარო მოხელეებისა და სამთავრობო უწყებების  ანგარიშვალდებულების უზრუნველყოფისა და პოზიტიური ცვლილებებისათვის
	ბოლო ათი წლის განმავლობაში ფონდის გამოცდილებამ აჩვენა, რომ ეფექტური ჟურნალისტური გამოძიების წარმართვასა და ადვოკატირების კამპანიებში მედიასაშუალებებს ყველაზე უკეთ პარტნიორი სამოქალაქო საზოგადოების ორგანიზაციები ეხმარებიან.  აღნიშნულის გათვალისწინებით, საგრანტო კონკურსი მიესალმება გამომძიებელი ჟურნალისტებისა და სსო-ების პარტნიორულ პროექტებს, რომლებიც გამოავლენს სისტემური კორუფციის ან  ცუდი მმართველობის შემთხვევებს და  ადვოკატირებისა და სამოქალაქო ჩართულობის გზით, კონკტეტულ პოზიტიურ ცვლილებებს მოიტანს მოქალაქეებისთვის.  საგამოძიებო ჟურნალისტიკის მხარდაჭერით ევროპის ფონდი ასრულებს თავის მისიას და მოქალაქეებს სთავაზობს მექანიზმს მთავრობის, ბიზნესისა და სხვა ინსტიტუციების ანგარიშვალდებულების უზრუნველყოფისთვის.

კონკურსის მიზანი და ამოცანები

	საგრანტო კონკურსის მიზანია მედიის მაკონტროლებელი ფუნქციის და სხვადასხვა სფეროში სამოქალაქო მონიტორინგისა და ადვოკატირების ძალისხმევის მხარდაჭერა, მედიასაშუალებებსა და  სამოქალაქო საზოგადოების ორგანიზაციებს შორის თანამშრომლობის ხელშეწყობით, ქვეყანაში ანგარიშვალდებული  და გამჭვირვალე მმართველობის უზრუნველყოფისათვის.

კონკურსის ამოცანებია

· [bookmark: _Hlk44004706]ჟურნალისტებისა და მედიასაშუალებების მხარდაჭერა საგამოძიებო ჟურნალისტიკის კუთხით გაწეულ ძალისხმევაში, რომელიც გამოაშკარავებს სისტემური კორუფციის შემთხვევებს ან  მმართველობის კუთხით არსებულ პრობლემებს  საქართველოში.
· გამომძიებელ ჟურნალისტებსა და სსო-ების თანამშრომლობის ხელშეწყობა, რაც უზრუნველყოფს  ჩატარებული ჟურნალისტური გამოძიების შემდგომ ადვოკატირებას, მოქალაქეების ინფორმირებისა და ქვეყანაში რეალური ცვლილების ხელშეწყობისთვის.

ფოკუსის შესაძლო  სფეროები 

პოლიტიკური: სამთავრობო გარიგებები, პოლიტიკური და სამართლებრივი კორუფცია, სახელმწიფო თანხების ხარჯვა, ძალაუფლების ბოროტად გამოყენება, ა.შ.

ეკონომიკური: კორპორატიული საქმიანობები, ბიზნესკავშირები, შრომითი და მომხმარებელთა უფლებების დარღვევები და ა.შ.

სოციალური:  ჯანდაცვის სექტორი, სახელმწიფო სერვისებისა და სოციალური დახმარების უზრუნველყოფა და ა.შ.

გარემოსდაცვითი:  გარემოსდაცვით პრობლემებს, ეკონომიკურ განვითარებასა და  მმართველობის არაეფექტურობას შორის არსებული კავშირები. 

დაფინანსება

	მედია საშუალებებისა და სამოქალაქო საზოგადოების ორგანიზაციების მიერ წარმოდგენილი კოლაბორაციული პროექტისთვის გათვალისწინებული საგრანტო თანხის მაქსიმალური ოდენობა შეადგენს 75,000 ლარს. პროექტის მინიმალური ხანგრძლივობა უნდა იყოს არანაკლებ 12 თვისა, ხოლო მაქსიმალური ხანგრძლივობა არ უნდა აღემატებოდეს 18 თვეს.
	საგრანტო თანხების გამოყენება შესაძლებელია მხოლოდ პროექტის განხორციელებასთან პირდაპირ დაკავშირებული საქმიანობების დასაფინანსებლად. საგრანტო თანხის გამოყენება არ შეიძლება ორგანიზაციის მიმდინარე ხარჯების ან ვალების დასაფარად, სამშენებლო მიზნებისთვის ან უძრავი ქონების შესასყიდად. 

საგრანტო თანხების გამოყენება შესაძლებელია შემდეგი მიზნებისთვის: 
· მონაცემებისა და ფაქტების შეგროვებასთან დაკავშირებული ხარჯი;
· პროექტის განხორციელებასთან დაკავშირებული პირდაპირი ხარჯი (მაგ. ფართის დაქირავება, თარგმანი, და ა.შ.);
· კომუნიკაციის ხარჯი (ტელეფონი, ფაქსი, ელ-ფოსტა);
· პროპორციულად განაწილებული ხელფასები პროექტის ძირითადი განმახორციელებლებისთვის (მაგ. დირექტორი, ბუღალტერი) და ზომიერი ჰონორარები პროექტის ექსპერტებისთვის. განმცხადებელმა ფონდს დეტალური ინფორმაცია უნდა მიაწოდოს პროექტის მონაწილეთა ხელფასებისა და პროექტის საქმიანობისთვის დახარჯული საათების რაოდენობის შესახებ; 
· პროექტის მონაწილეთა ტრანსპორტირება;
· შეზღუდული ოდენობით ტექნიკისა (მაგ. კომპიუტერი, პროგრამული უზრუნველყოფა) და საკანცელარიო ნივთების შეძენა; 
· პროექტთან უშუალოდ დაკავშირებული სხვა ხარჯები. 

ევროპის ფონდი არ აფინანსებს:
· ჰუმანიტარულ პროექტებს;
· რომელიმე პოლიტიკური პარტიის მხარდაჭერას;
· პოლიტიკური მიზნების ლობირებას; 
· განმცხადებლის სასამართლო საქმეების განხილვას ან სასამართლო დავებს;
· რელიგიურ საქმიანობას;
· კომერციული მიზნით განხროციელებულ სამშენებლო პროექტებს;
· ნებისმიერი სახის სამხედრო აქტივობას;
· მცირე სესხებსა და კრედიტებს სტარტაპებისთვის;
· თეორიულ და ბაზრის კერძო კვლევებს; 
· სასწავლო სტიპენდიებსა და სამოგზაურო გრანტებს; 
· სამედიცინო აღჭურვილობის შესყიდვას.


ვის შეუძლია განაცხადის წარმოდგენა 

	განაცხადების წარმოდგენა შეუძლიათ საქართველოში რეგისტრირებულ და მოქმედ სსო-ებს ან მედია საშუალებებს. საგრანტო კონკურსის აუცილებელი პირობაა სსო-სა და მედიასაშუალებას ან ჟურნალისტების ჯგუფს შორის პარტნიორობა. 
	პროექტის განხორციელებაში არ უნდა ჩაერთონ (როგორც გრანტის ფარგლებში ანაზღაურებადი თანამშრომლები): საჯარო მოხელეები, პარლამენტის მოქმედი წევრები, საზოგადოებრივი მაუწყებლის თანამშრომლები და/ან პოლიტიკური პარტიებისა და ორგანიზაციების წარმომადგენლები.
	დაინტერესებულ ორგანიზაციებს კონკურსის ფარგლებში მხოლოდ ერთი პროექტის შემოტანის შესაძლებლობა აქვთ.

შერჩევის პროცესი 

პირველი  ეტაპი -  განაცხადების წარმოდგენა

	განაცხადებს, რომლების კონკურსის მოთხოვნებს აკმაყოფილებს, დამოუკიდებელ ექსპერტთა საბჭო და ევროპის ფონდი შეაფასებს შერჩევის კრიტერიუმების საფუძველზე და გამოავლენს შერჩევის მეორე ეტაპზე (ტრენინგი და ქოუჩინგი) გადასულ განაცხადებს. განმცხადებლებს ექნებათ დრო, რომ საბჭოსა და ფონდის კითხვებსა და შენიშვნებზე განაგრძონ მუშაობა და დახვეწონ თავიანთ განაცხადები.
 
მეორე ეტაპი  -  ტრენინგი და ქოუჩინგი

	მეორე ეტაპზე გადასული განმცხადებლები მიიღებენ ტექნიკურ დახმარებას და მხარდაჭერას უნარ-ჩვევების გაზრდის კუთხით, მაღალი ხარისხის, ფაქტებზე დაფუძნებული, შედეგებზე ორიენტირებული გამოძიებისა და ადვოკატირების კამპანიების წარმართვისათვის.
	შერჩევის ობიექტური და არადისკრიმინაციული პროცესის უზრუნველსაყოფად, საპროექტო წინადადებებს ევროპის ფონდის მიერ მოწვეული დამოუკიდებელ ექსპერტთა საბჭო განიხილავს. გრანტის გაცემის თაობაზე საბოლოო გადაწყვეტილებას ფონდი მიიღებს. ფონდი უფლებას იტოვებს, არ შეარჩიოს არც ერთი განაცხადი იმ შემთხვევაში, თუ სათანადოდ ვერ დააკმაყოფილებს შერჩევის კრიტერიუმებს. განხილვის პროცესში, შესაძლოა, ფონდმა განმცხადებელს დამატებითი ინფორმაციის წარდგენა მოსთხოვოს.

შერჩევის კრიტერიუმები

ევროპის ფონდი საკონკურსო განაცხადების შეფასებისას შემდეგი კრიტერიუმებით იხელმძღვანელებს:
1. მტკიცებულებების მოგროვების დეტალური და ნათელი გეგმა, რომელიც მოიცავს: (ა) საგამოძიებო ჟურნალისტიკის თემას და ამ კუთხით უკვე განხორციელებულ საქმიანობის აღწერას (ასეთის არსებობის შემთვევაში), (ბ)მოსალოდნელი შედეგების აღწერას, (გ) მტკიცებულებების მოგროვების გზებსა და პროცედურებს და (დ) ვადებს;
2. გამოქვეყნების/ეთერში  გაშვების დეტალური გეგმა, რომელიც განმარტავს სად და როგორ გეგმავს განმცხადებელი მასალის გამოქვეყნებას/ეთერში გაშვებას;
3. გამოძიებისა და ადვოკატირების პროცესში სსო-ებთან, მედიასთან და საჯარო მოხელეებთან თანამშომლობის ეფექტური და კარგად გააზრებული სტრატეგია, რომელიც სამიზნე ჯგუფებისთვის დადებითი ცვლილებების მიღწევას ემსახურება;
4. კარგად გააზრებული პროექტის გეგმა, სანდო  რაოდენობრივი და/ან თვისებრივი საბაზისო მონაცემებით და ინდიკატორებით, პროექტის ფარგლებში განხორციელებული ადვოკატირების ღონისძიებების ზეგავლენის გასაზომად და შესაფასებლად;
5. პროექტის მდგრადობა (რაც, შესაძლოა, მიემართებოდეს პროექტის განხორციელებასთან დაკავშირებულ საქმიანობას, სისტემებს/სტრუქტურებს, ცოდნასა და მიღწეულ შედეგებს); 
6. პროექტის ხარჯთეფექტურობა.

განაცხადის წარდგენის პროცედურა

	განმცხადებლებმა ევროპის ფონდში სრული საპროექტო განაცხადი უნდა წარადგინონ არაუგვიანეს 2020 წლის 23 ივლისის 17:00 საათისა, ელექტრონული ფოსტის შემდეგ მისამართზე: info@epfound.ge (გთხოვთ, წერილის სათაურის ველში მიუთითეთ: Watchdog Reporting for Change).
	კონკრეტულად, განმცხადებლებმა ფონდს შემდეგი დოკუმენტები უნდა წარუდგინონ (ნიმუშები ხელმისაწვდომია ფონდის ვებ გვერდზე http://www.epfound.ge/ge/grants-ge/application-forms/):
· პროექტის სრული განაცხადი ქართულ ან ინგლისურ ენაზე (ორგანიზაციის ბლანკით ან ბეჭდით და დირექტორის ხელმოწერით დამოწმებული); 
· ლოგიკური მოდელი; 
· დეტალური და პუნქტობრივად გაწერილი ბიუჯეტი (excel ფორმატში);
· განმცხადებელი ორგანიზაციის რეგისტრაციის მოწმობა და შედარების აქტი შემოსავლების სამსახურიდან. 
	კონკურსში წარმოდგენილი პროექტები მხოლოდ განმცხადებელი ორგანიზაციის ნამუშევარს უნდა ასახავდეს. პლაგიატს შედეგად მოჰყვება კონკურსიდან ორგანიზაციისა და პროექტის დაუყოვნებელი დისკვალიფიკაცია. კონკურსის ფარგლებში წარმოდგენილი ყველა მასალა და დოკუმენტი ევროპის ფონდის განკარგულებაში რჩება. განმცხადებლის მიერ წარმოდგენილ ინფორმაციას ფონდი მხოლოდ განხილვის მიზნით გამოიყენებს და არ გაუზიარებს გარეშე პირებს ან ორგანიზაციებს, გარდა საქართველოს კანონმდებლობით გათვალისწინებული ან ევროპის ფონდის დამფინანსებლების მოთხოვნის შესაბამისად განსაზღვრული შემთხვევებისა. 

საკონტაქტო ინფორმაცია 

ევროპის ფონდი, თბილისი, კავსაძის ქ. 3, მე-2 სართული, ტელ.: 225 39 42/43. საკონტაქტო პირი: ნინო სუთიძე, პროგრამის კოორდინატორი (nsutidze@epfound.ge )

საგრანტო კონკურსის განრიგი

კონკურსის გამოცხადება: 2020 წლის 26 ივნისი 
კითხვა-პასუხის სესია ზუმის პლატფორმაზე:   2020  წლის 8 ივლისი, 11:00სთ.
განაცხადების წარდგენის ბოლო ვადა: 2020 წლის 23 ივლისი, 17:00 სთ.

